
Diggaali yiite fa riggi e do,
Demde de yiite ngi’aama e do,
Curle de yiite fa mosli e do,
Fa tinndinki dum kam walaa ngaandi neddo,

Ndi waawoyta tinndinki ko moyjo faama.

Pette de yiite do’o sankitaama,
Tappirde yiite do’o yanndinaama,
Docce de yiite do’o doccoyaamma,
Gommbe de yiite do’o fid fidaama,

E doo nokku gallure men Hiroshima.

Tawaabe e don kowa mabbe yo jarli,
Walaa meddo yiiki bani huunde halli,
Yiite nge tooke fa suudaa e paali,
To faandake neddo hulay ko huli,

Yo halkan mo ko6 naange ko waktu jemma.

Walaa poddo limtaaki yonkiiji halki,
Sey yecca non naa limaaki hetaaki,

Tawaabe wi’i sey mbi’a gabbe saaki,

Fa nanbe wi’i beeka sadma iraaki,

Sey was ngasawa gasaje iraama.

Ndo’en taa bani meeta yonkiiji halka,
Gama yonki koo wooti dum haala makka,
To yowni jowee do ka naa haala mbelka,
Capponde teemedde yotti woyen ka,

Ko meedaa toren yella taa meetoyaama.

